
海南距河陸路五十餘里軍士唐順請開衛河距黃河百

步置倉廒受南方所運糧餉轉衛河交運公私兩便　上

命廷臣詳議候民力稍甦行之

徙行都司于保定散布興營諸衛于京府之境以大寧畀

兀良哈

　〈按兀良哈地在烏龍江南漁陽塞北元爲大寧路國初割錦義建和諸州𨽾𨖚東而於古會州大寧之地設北〉

　〈乎行都司領兵營等二十餘衛所洪武十四年封皇子權于大寧爲寧王二十二年分凡良哈爲朵顏福餘大〉

　〈寧三衛以處降胡而以阿札失里等爲三衛指揮使同知爲我藩籬　成祖靖難首劫大寧兵及召兀良哈站〉

　〈酋率部落從行多有功至是乃以大寧地盡畀三衛東起廣寧前屯歷喜峰近宣府爲朵顏自黃泥窪逾濬豫〉

　〈鉄嶺至開原爲福餘由錦義度遼河至白雲山爲大螺皆逐水草無恆居三衛朵顏最強分地又最險自是舉〉

　〈東宣府聲據隔絕諸夷據我險阻開我門庭要我官賞戔我吏民喜峰三屯密雲白羊僊儘收縮譬之左臂盡〉

　〈腫則上谷孤孑後昔傴僂則盧龍單薄哽其喉吭則遼海坐隔扼其腦背則陵寢警逼失計甚矣〉

定命婦朝　中宮之期洪武中京官文武四品以上命婦

朔望朝　中宮至是免之命遇節來朝○徙山西澤潞無

田之民耕于河南裕州○命修比干墓及祠

贖民鬻子鄧州官牛疫死有司責民儻至有鬻男者　上

聞大怒曰畜牛本以爲民今反毒民命悉免償所鬻男女

官贖還之令治有司之罪

四月勑諭中外文武羣臣曰帝王圖治必審于用人或取

諸亡國或舉于仇怨惟其賢而已若唐太宗用王珪魏徵

--

尉遟敬德宋太祖用范質王溥石守信輩相與協心同力

共建功業載在信史垂光後世昭然可鑒也朕蒞祚以來

思惟文武羣臣皆　皇考舊人推誠用之纖悉無閒比聞

羣臣猶有懷疑不安于職者此盖不明天命不明朕心故

也凡爾文武羣臣皆　皇考所敎育以遺子孫者豈異國

與仇怨之比乎昔孟莊子不改父之臣興父之政見稱孔

子朕每誦之慨然希慕故今所任機務之重宥密之嚴者

盡皆前日靖難之人此天下所明見而共知也又何濓雉

之有哉其各盡乃心共乃職據誠共事可以永保富貴朕

言不再其深體之○命户部尙書夏原吉往浙江治水時

嘉興蘇松諸郡頻歲水患屢勑有司督治訖無成繞原吉

至浙江按視咨訪利害奏言浙西諸郡蘇松最居下流環

以太湖綿亘五百餘里納杭湖宣歙諸州溪澗之水散注

澱山等湖以八三泖頃爲浦港湮塞滙流漲溢傷害禾稼

拯治之法要在浚滌吳淞諸浦港泄其壅遏以入于海

上從之於是發浙西軍民十餘萬浚吳淞南北兩岸安定

等浦引太湖之水一自嘉定縣劉家港徑入于海一自常

熟縣白茆港直注于江又浚松江府范家浜至南蹌浦口

上達大黃浦以達湖泖之水以復禹貢三江入海之跡水

患乃息○以鈔法不通下令禁金銀交易犯者准好惡論

